Nafarroako Parlamentuko Mahaiak, 2011ko irailaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, Santa Crizko aztarnategi erromatarrari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko irailaren 26an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

Santa Crizko (Eslaba) aztarnategi erromatarrari dagokionez, ondokoa jakin nahi dut:

1. Nafarroako Gobernuak ba al du asmorik aztarnategi horretan jarduteko dagoen kontusaila exekutatzeko? Zer diru-kopuru dauka aurreikusita aurtengo ekitaldian exekutatzeko? Eta hurrengo ekitaldietan?

2. Nafarroako Gobernuak ba al du asmorik indusketei buruzko plan zuzendari bat mantentzeko, indusketa horiek monitorizatuta eta indusketetako aztarnak berreskuratuta, halako moduan non interesa duen orok gozatu ahalko baitu aztarnategi interesgarri horretaz?

3. Nafarroako Gobernuak ba al du asmorik aurkikuntzak esparru berean zentralizatzeko, ala piezarik garrantzitsu eta delikatuenak, behin berreskuratuta, Nafarroako Museoko edo beste instalazio bateko funtsetara  eramanen dira?

Iruñean, 2011ko irailaren 20an

Foru parlamentaria: Maiorga Ramírez Erro

